
GOUVÈNÈ CUOMO ANONSE $56 MILYON NAN AMELYORASYON SOU WOUT 347 

NAN LONG ISLAND 
 

Achèvman de pwojè ap ede transfòme koiridò a an yon Greenway Iben 

 
Gouvènè Andrew M. Cuomo jodia te anonse achèvman de pwojè ki vo $56.1 milyon 
pou ede transfòme Wout Eta 347 sou Long Island apati yon koridò wo volim an yon 
boulva ekolojik dirab, miltimodal, ansekirite pou otomobilis, pyeton, sikils ak itilizatè 
transpò piblik yo. Amelyorasyon sa yo fè pati de yon seri pwojè ki te planifye pou 
ogmante sekirite ak redwi reta nan vwayaj sou wout koridò 347 la an yon boulva 
modifye ak greenway iben pou 15 kilomèt jiska Smithtown, Islip ak Brookhaven, nan 
Konte Suffolk. 
 
“Transfòmasyon Wout 347 la pral sipòte biznis, amelyore sekirite epi fè sikilasyon 
deplase pou plizyè santèn milye otomobilis ki depannde pati enpòtan sa a nan sistèm 
transpòtasyon Long Island,” Gouvènè Cuomo te deklare. “Mwen fyè pou m wè pwojè sa 
yo fini kòm yon lòt egzanp sou envestisman New York nan enfrastrikti enpòtan nan 
chak kwen nan eta sa a.”  
 
Asfalt pou yon pwojè $25.6 milyon pou rekonstrwi Wout Eta 347 nan entèseksyon l 
avèk Wout 112 nan vil Brookhaven, Konte Suffolk te fini nan dat 29 jiyè, avèk peyizaj ak 
achèvman travay ki te pwograme pou fini nan otòn sa a. Yon pwojè separe $30.5 
milyon pou rekonstwi Wout Eta 347 ant Wout Eta 111 ak Mount Pleasant Road nan 
bouk Smithtown, Konte Suffolk te fini nan kòmansman jiyè.  
 
Komisyonè Depatman Transpòtasyon Eta New York (NYSDOT) Matthew J. Driscoll te 
deklare, “Chemen a itilizasyon pataje a, nouvo siyal ak pasaj pou pyeton ak nouvo abri 
pou bis fè pwojè sa vini reyèlman miltimodal ki pral ogmante sekirite pou pyeton ak 
siklis epi amelyore koneksyon pou itilizatè transpò piblik yo, objektif enpòtan pou 
Gouvènè Cuomo nan tout pwojè transpòtasyon yo. Lè nou mete chwa sa yo disponib 
nan kòridò a, nap ankouraje moun yo kite machin yo lakay, e -- avèk nouvo sistèm solè 
ak ekleraj LED avèk anpil plantasyon pyebwa -- nou te transfòme seksyon wout 347 la 
an yon koridò ekolojik dirab.”  
 
Pwojè Brookhaven $25.6 milyon an gen ladan konstriksyon yon twazyèm liy vwayaj nan 
chak direksyon sou Wout 347 toupre entèseksyon avèk wout 112. Nan yon efò pou 

redwi aksidan nan entèseksyon an, pap gen vire a goch ankò apati 347 sou wout 112. 
Kontraktè konstriksyon pou pwojè a se te Scalamandre and Sons, Inc. of Freeport, 
Konte Nassau. 
 
Rekonstriksyon wout $30.5 milyon an nan Smithtown gen ladan konstriksyon yon 
twazyèm liy vwayaj nan chak direksyon. Liy wout yo te rakousi e yo te diminye vitès limit 
la a 45 mph. Kontraktè konstriksyon pou pwojè a se Posillico Civil, Inc. of Farmingdale, 
Konte Nassau.  
 
Toulède pwojè yo enkli nouvo abri bis ak enstalasyon nouvo siyal sikilasyon ak siyal 
pyeton, epi ajoute wo vizibilite pasaj ak kontè minit pou pyeton. Yo te bati tou yon 
chemen itilizasyon pataje andeyò wout la nan toulède lokasyon yo. Nouvo peyizaj ak 
plantasyon pyebwa ansanm avèk enèji solè ak ekleraj LED anbeli zòn nan epi ogmante 
dirabilite ekolojik. Nouvo drenaj la pral amelyore ekoulman dlo lapli a.  
 
Depite Lee Zeldin te deklare, “Sibvansyon sa a pral fè yon wout long nan bay wout 
Konte Suffolk yo, tankou Wout 347, ki travèse nan bouk Smithtown ak Brookhaven, 
avèk finansman ki nesesè pou fè amelyorasyon nan sekirite transpòtasyon kominote 
nou an, ansanm avèk ranfòse enfrastrikti ak ekonomi nou an. Kòm yon Manm nan 
Komite Transpòtasyon ak Ensfrastrikti Chanm lan, mwen sipòte fòtman amelyorasyon 
wout lokal nou yo e mwen fyè pou m kolabore avèk Gouvènè Cuomo sou inisyativ sa a 
pou ranfòse enfrastrikti Long Island.” 
 
Lidè Majorite Sena John Flanagan te deklare,”Wout 347 se yon atè sikilasyon esansyèl 
pou tout moun kap viv epi travay nan rejyon sa a. De envestisamn enfrastrikti sa yo pral 
amelyore kalite lavi pou rezidan aktyèl ak potansyèl yo epi egalman fòtifye ekonomi 
lokal la. Amelyorasyon ki te deja fèt sou wout 347 la te ogmante sekirite piblik pou 
otomobilis, pyeton ak siklis yo e yo te amelyore bote nan gwo koridò a. Nap rete tann 
avèk enpasyans pwojè ki rete yo ak evantyèlman acheve pwojè amelyorasyon otowout 
enpòtan sa a.” 
 
Manm Asanble Michael J. Fitzpatrick te deklare, “Pwojè a grasa Wout 347 nan zòn 
Smithtown te parèt pi bon pase sa yo te prevwa. Mwen te resevwa anpil konpliman nan 
men elektè yo tankou fason wout la atreyan ak kijan pyeton yo te vini. Konsèp 
greenway a se yon inovasyon akeyan DOT Eta. Wout nou yo ap chèche sa ki pi bon 
pase sa yo te genyen pandan lontan.” 
 
Egzekitif Konte Suffolk Steve Bellone te deklare, “Wout 347 se yon wout enpòtan ke 
rezidan ak biznis nou yo konte sou li chak jou. Mwen aplodi Gouvènè a paske li te fè 
rekonstriksyon wout la vin yon priyorite epi konsantre sou sekirite ak rediksyon 
konjesyon sikilasyon ki pral benefisye tout kominote nou an.” 
 
Sipèvizè Smithtown Patrick Vecchio te deklare, “Nou aplodi inisyativ gouvènè a pou 
kontinye rekonstriksyon Wout 347 NYS la. Konstriksyon ki deja acheve nan Smithtown 
a C.R. 111 efikas, pi ansekirite ak vizyèlman atreyan. Nouvo plan an, ki kontinye nan 
lès pral fè menm bagay la.” 

Bati orijinalman nan lane 1950 kòm yon wout livrezon fèm, Wout 347 la te grandi avèk 
devlopman banlye a pou l vinn yon koridò Lès-Lwès enpòtan. Nan lane1969, yon 
mwayèn 48.000 machin te itilize wout sa chak jou; jounen jodi a apeprè 71.000 machin 
itilize wout la chak jou. Vizyon planifye a pou tout Wout 347 la gen ladan l tèm rasanblè 
“Parks to Ports and Harbors/Soti nan Pak rive nan Pò ak Waf” pou mete ansanm anpil 
atou ak destinasyon lokal tankou Konte Blydenburgh Park ak Port Jefferson Harbor. 
 
Yon pwojè $26.7 milyon menm jan pou rekonstwi yon pati wout 347 ant Wout 111 ak 
Wout 454 nan Hauppauge te fini nan ane 2013. Konstriksyon ki ankou sou yon pwojè 
$39.2 milyon pou adrese yon pati nan wout 347 ant wout Mount Pleasant ak wout Terry 
nan Smithtown e yo prevwa pou l fini ane pwochen. Yon pwojè pou rekonstwi yon pati 
ant Terry Road nan Smithtown ak Gibbs Pond Road nan Nesconset, Konte Suffolk te 
devlope ak seksyon ki rete yo pral adrese sou plizyè pwojè nan ane kap vini yo. 
 
Pou jwenn enfòmasyon sou vwayaj antan reyèl, pasaje machin dwe rele 511 ouben 
alse sou www.511NY.org, sous enfòmasyon sou vwayaj ak sikilasyon ofisyèl Eta New 
York.  
 
Swiv New York State DOT nan Twitter: @NYSDOT. Jwenn nou nan Facebook nan 
www.facebook.com/NYSDOT.  

